
ধৰ্ম্ম । እ8 ©
সে তরু আমারদিগকে সুরভি ফুল ও স্বমিষ্ট ফল দান করে। ধৰ্ম্মরূপ পবিত্র সরোবর আমারদের হৃদয়ে—সে সরোবরে অবগাহন করিয়া আমরা তাপিত প্রাণ শীতল করি। ধৰ্ম্মরূপ পরিষ্কার মহাদপণ আমারদের পূর্ণ আদর্শ, তাহাতে আমরা অধ্যাত্মতত্ত্ব, প্রেমতত্ত্ব, কৰ্ত্তব্যতত্ত্ব ও মুক্তিতত্ত্ব দর্শন করি। ধৰ্ম্মের সহিত আমারদের চিরন্তন সম্বন্ধ । জগতে চতুদিকে যত মঙ্গলনিয়ম, মঙ্গলাচরণ, মঙ্গলধ্বনি, মঙ্গলবাদ্য দৃষ্ট ও শ্রত হয় সে সমুদয়ই জীবন-স্বরূপ ধৰ্ম্মের মধ্যগত । আমরা ধৰ্ম্মের ও ধৰ্ম্ম আমারদের মধ্যে বিরাজিত । ধৰ্ম্মরূপ মহাকাশের মধ্যবিন্দুতে আমারদের নিবাস, তাহার চতুৰ্দ্দিকে ধৰ্ম্মের অপার বিস্তুতি এবং সেই সমগ্র বিস্তৃত ক্ষেত্র আমারদের রঙ্গ-ভূমি। সেইরূপ ধৰ্ম্ম সৌরজগতের মধ্যস্থিত সূর্য্যের ন্যায় প্রাণরূপে আমারদের অন্তরাকাশের মধ্যস্থলে অধিষ্ঠিত আছেন এবং আমারদের হৃদয়াকাশের সর্বদিকে সেই ধৰ্ম্মের অধিকার। ভূভার বিনাশ নিমিত্তে, সত্যের জয় বিধান জন্য, ধৰ্ম্মরূপ ঈশ্বরের করুণা-ভাণ্ডার পুণ্য-মুক্তামণি ও সত্য-কাঞ্চনরজতে, জ্ঞানাস্ত্রশস্ত্রে ও প্রেম-স্নেহপদার্থে পরিপূর্ণ রহিয়াছে। রোগীর শয্যা ; শ্রান্তের আসন ; তৃষ্ণার্তের পানীয় ; ক্ষুধিতের ভোজ্য; দীন অন্ধ কৃপাপাত্রদিগের ঔষধ, পথ্য, আহার, স্ত্রক্ষণীয়, স্নেহদ্রব্য প্রভৃতি ধৰ্ম্মের উদার সদাব্রতে দান হয়। যেখানে, যে সৌভাগ্যবানের নিকেতনে, যে মহাত্মার হৃদয়গত যত্নে যৎপরিমাণে এই সকল দান আচরিত হয় সেখানে তৎপরিমাণে ধৰ্ম্ম । সংসারের মধ্যে ঈশ্বরের প্রতিনিধি-স্বরূপ, সাহসের পৰ্ব্বতস্বরূপ, অকুল ভয়-পারাবারের কুলস্বরূপ, স্নেহ ও যত্নের সাগরস্বরূপ, প্রতিপালনার্থ গিরিতুল্য ভারবাহী পরম পূজনীয়

		 এই পাতা শেষ সম্পাদিত হয়েছে ১৩:২৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

